
Ne yó boluy Adam du yóm libun 
yehenen, Ib, abay se du yê yóm 
kdéen tau mowil te tonok. 



Bè kdê yó kem gel nô lem bnes deng 
dlimun yóm sana Dwata hol gónó 
mogot, ulal yóm alì hulung smukat 
bélê le. Ne snólók yóm ulal yóm 
libun, monen, “Tahu kô deng mon 
Dwata mò kuy hol bê ye abay ken yó 
kem bungu koyu bè nim hungul ni?”



Ne yó balaen du 
yóm libun, monen, 
“Hyu kken me du 
balù kihu kay bungu 
koyu bè nim hungul ni, tek són yóm koyu 
mteg bè gónón sóól, là hken Dwata 
du kum bunguhen ne là se kô gdù me 
du. Ke yó nmò me 
matay me.”



Ne bud mon yóm 
ulal bè yóm libun, 
“Là kô ye na a matay. 
Yó gónó Dwata mngali 
du kuy yóm yó, abay se tngónen 
ke ken ye tódô ye mkél béléen, 
tódô tngón ye yóm hyu ne tódô 
tngón ye se yóm sidek.”



Timbow henklol hnunu yóm libun yóm 
koyu yó, tey minggel ktonen du ne 
hendemen dô hyu mken du bunguhen, 
lelen hemdem du tey hyu ke baling 
temngón. Yó gónón wen nwahen bè 
yó kem bunguhen ne 
kenen. Ominen wen 
blayen ke tuha 
logihen ne kenen 
se kun. 



Mung bè yóm kken le du, tódô 
henmungen wen tngón le ne ton le 
tódô le hlówó. Yó ne sotu kun ma 
doun koyu fig, tenbé le mò dowin le.



Okóm tnaba Dwata yóm logi, monen, “Gónóm 
nô de?” Yó balaen du yóm logi yó, monen, 
“Gungolu uu se yóm kkólem bè ni okóm likoe, 
henbnosu uu abay se tódóe hlówó.”



Ne yó snólók Dwata béléen, monen, 
“Tau du se tmulón du kóm yóm tódô kehlówóhem 
yó? Deng kenem kô yóm bungu koyu nalihu kuy?”



Ne yó balaen du yóm logi, monen, “Yó sem libun 
nmoem mò dumuhu bemlay du dou, ne tódô 
kenu.” Ne snólók Dwata yóm libun, monen 
mò du, “Moen de ke nmoem nim ni?” 
Ne yó balaen du yóm libun, monen, 
“Yóm ulal fen smukat dou, 
yó sem gónóhu mken du.”



Yó gónóm mon, tódô hdó Dwata le 
Adam bè yóm hungul koyu bè Idin 
anì nbuten mò nmò ta yóm 
tonok tehe gónó le mò du. 



Ne wen kem hógówen gu bè longit 
hbenteyen bè fi dmata kdaw yóm 
hungul yó. Wen sudeng sù Dwata 
bè yó, tódô eles sedlu dilóf bè 
baken ne tendo hilóy lowi anì 
laen dù tau 
gehloni ebè yóm 
koyu hlowil tau.



Timbow sentungô Adam Ib yóm tuha libunen, tódô 
mlutut ne mngà logi. Yó udélen, “Lemwót bè tóbóng 
Dwata dou, yó gónóhu mngà logi.” Ne yó gónóhen 
moluy du Kain yóm ngaen yó. Kogolen bè yó, bud mngà 
logi, duhen Abél. Bè yóm deng kbong yó 
                       kem lewu ngà yó, yó kun 
                             nmò Abél 
                          gel semgyok 
                        ubiha, okóm ke 
                         Kain kun fen gel mò 
                                nmò bè tonok. 



Sotu kdaw bè yó, wen nwa Kain bè yó kem nutahen 
ne dsuen ebè Dwata. Omin Abél demsù se kun, wen 
nwahen bè tanay ngà yó kem ubihahen, 
ominen hmatay kul. Nwahen yóm unged 
hol hyu mò dsuen ebè Dwata. 



Tey hyu nawa Dwata ebè Abél ne bè yóm 
dsuen yó. Okóm fen kenbéen yóm kun dsù 
Kain. Ya tey sidek kebut Kain, ne tey 
sidek kegnómen du.



Sotu kdaw bè yó, mon Kain mò ke Abél yóm twolihen, 
“Na te slomong ebè tniba dé kemdaw ni.” Tahu se. 
Tikóng le deng kól ditu bè tniba, 
tódô kento Kain demlu yóm 
twolihen ne hnatayen.



Ne snólók Dwata Kain, “Ó Kain, nô se twolihem du?” 
Bnalà Kain se, monen, “Là tngónu du dou. Là kô ou du 
semgyok du?” Ne omin Kain tmagak ke Dwata ne ditu 
gónón nô bè yóm benwu boluyen 
“Ówów,” nô fi dmata kdaw yóm 
hungul koyu bè Idin.



Bud sentungô Adam Ib yóm tuha libunen, ne mlutut, 
ne mngà logi. Ne yó mon Ib, monen, “Deng bud 
benlay Dwata ou ngà logi mò tles Abél, yóm 
tehe hnatay twoguhen.” Ne yó gónón moluy 
du Sét. 



Kogolen bè yó, bud metnù 800 halay Adam. 
Lem yó kem halay yó bud wen kem dumu 
ngaen. Song matay deng 930 ne halayen.



Bè yóm kton Dwata du yóm alì kmò le sidek 
yó kem tau talak tonok ne yóm là kólós 
yó kem gel nô lem hendem le, tey 
keblat nawahen bè yóm tehe kmoen 
kul ne yóm kehnóen kul talak tonok. 



Lemwót bè yóm tey kegselen, yó gónón mon 
du, “na gotu genlà lu dé ni kem tau deng 
nmou ni, dalang se yó kem ógóf ne yó 
kem onuk koyu, abay se gsele bè 
yóm kmou kul.” 



Okóm wen sotu tau boluyen Nuwa gónón hol hyu 
nawa Dwata. Ni se kun tutul Nuwa. Nim Nuwa ni, 
wen tlu ngaen logi. 



Yó boluy le Sém ne Ham ne Jafit. Bè yóm kun 
kdaw Nuwa, tek són du yóm tau tedeng kton 
Dwata du ne tau tey hyu kmoen. 
Tey tilob kesetngón le Dwata.



Tey alì kbong nawa Dwata kul yó kem 
tau bè klamangen benwu, gloken tódô 
hamà klowil yóm Ngaen tek sotu, anì 

yó, kihu tau hemtahu béléen là 
gógówen elem hatay, okóm 

              gutahen yóm klowil 
                laen dù sónen. 



Rom 3:23 Tódô kdéen tau gotu gemsalà bè Dwata. Yó 
gónóhen laen dù tau gmulit du yóm tey kun klinggel nawa. 

Rom 6:23 Yó bayad salà, hatay. Okóm wen yóm tódô blay 
Dwata, duhen yóm klowil laen dù sónen, hlanen bè yóm 

deng kessotu tekuy bè Krays Jisas, yóm gónó tekuy mogot.

Hibru 9:27 Laen kô dù tau se ke là suléken du matay, omin 
Dwata kmukum du. 

Ifisus 2:8,9 Yakà lemwóten bè kun tóbóng Dwata yóm gónó 
tekuy gewà gu lem hatay lan tekuy hemtahu bè Krays. Là 
kóen lemwót bè nmò tekuy gónó tekuy gewà, kaem tódô 
lemwót bè yóm kun tóbóng Dwata. Laen kô bang gónó 

tekuy hegmón du nim ni.



Rom 10:9,10 Ke gel tulón ye bè dumu tau yóm Jisas hol 
gónó ye mogot, ne ke hentahu ye yóm deng kehlowil 

Dwata du gu lem hatay, yó se gónó ye gewà gu lem hatay. 
Abay se lemwót bè yóm kehtahu tekuy, yó se gónón baling 

tedeng kton Dwata tekuy. Ne lemwót bè yóm gel ktulón 
tekuy du bè kem dumu tau yóm deng kehtahu tekuy, yó se 

gónó tekuy gewà gu lem hatay. 

Jan 3:16,17 Tey alì kbong nawa Dwata kul yó kem tau bè 
klamangen benwu, gloken tódô hamà klowil yóm Ngaen tek 

sotu, anì yó, kihu tau hemtahu béléen là gógówen elem 
hatay, okóm gutahen yóm klowil laen dù sónen. Là kô yó 
du gónó Dwata hógów yóm Ngaen elem benwu ke nan e 
tnuled kem tau. Okóm yó gónón hógów du mò lemwà kul 

gu lem hatay.



1 Jan 5:11-13 Ni sii yóm deng mon Dwata: Wen klowil laen 
dù sónen deng blayen tekuy hlanen bè yóm Ngaen. Yóm 

tau ke deng henmóyóen yóm Ngà Dwata, deng gutahen ne 
yóm klowil laen dù sónen. Okóm ke là henmóyóen du, là kô 

gutahen du yóm klowil yó. Yu kem tau deng hemtahu bè 
kun Ngà Dwata, yó gónóhu smulat ebélê ye ni anì hol 
tngón ye yóm deng eles kwen yóm kuy klowil laen dù 

sónen. 

